
14 Chwefror 2024 

Russell George AS 
Cadeirydd 
Pwyllgor Iechyd a Gofal Cymdeithasol 

Mark Isherwood AS 
Cadeirydd 
Pwyllgor Cyfrifon Cyhoeddus a Sicrwydd Cyhoeddus 

Annwyl Russell a Mark, 

Ymateb Dilynol IGDC i Graffu Pwyllgor Iechyd a  Gofal Cymdeithasol Senedd 
Cymru a  Phwyllgor Cyfrifon Cyhoeddus a  Gweinyddiaeth Gyhoeddus ar  
Adrodd iad  Iechyd a  Gofa l  D ig idol  Cymru  

Darparodd IGDC ei ymateb i adroddiad ar y cyd y Pwyllgor Cyfrifon Cyhoeddus a 
Gweinyddiaeth Gyhoeddus a'r Pwyllgor Iechyd a Gofal Cymdeithasol ar 16 Awst 
2023. Roedd yr adroddiad yn cynnwys 16 o argymhellion, ac ymatebwyd i bob un 
ohonynt. 

O’r 16 argymhelliad, roedd angen diweddariad pellach ar 3 argymhelliad erbyn 
diwedd 2023 ac roeddem yn falch o gyflwyno’r diweddariad ar 19 Rhagfyr 2023.  

Roedd angen diweddaru 3 argymhelliad pellach erbyn diwedd mis Chwefror 2024. 
Manylir ar yr argymhellion hyn a’n hymatebion diweddaraf isod: 

Argymhelliad 3:  Dylai Llywodraeth Cymru ac Iechyd a Gofal Digidol Cymru roi’r 
wybodaeth ddiweddaraf bob chwe mis i’r Pwyllgor Iechyd a Gofal Cymdeithasol a’r 
Pwyllgor Cyfrifon Cyhoeddus a Gweinyddiaeth Gyhoeddus ar y cynnydd o ran 
darparu System Wybodaeth Gofal Cymunedol Cymru (WCCIS). Dylai’r diweddariadau 
gynnwys gwybodaeth am wariant hyd yma, gwariant arfaethedig, nifer y byrddau 
iechyd ac awdurdodau lleol sy’n manteisio ar WCCIS, ac ymgysylltu neu ymgynghori 
â phartneriaid perthnasol. Dylid darparu'r diweddariad cyntaf yn yr ymatebion i'r 
adroddiad hwn. 

Ymateb IGDC i Argymhelliad 3:  Darllenwch ein Papurau Pwyllgor Cyflawni Rhaglenni 
a gyhoeddwyd ar Safle Rhyngrwyd IGDC.  Mae'r papurau'n cynnwys y wybodaeth 
ddiweddaraf o ran darpariaeth System Wybodaeth Gofal Cymunedol Cymru. 

PAPAC(06)-05-24-PTN2-Llythyr gan Iechyd a Gofal Digidol Cymru

https://dhcw.nhs.wales/about-us/board-committee-and-advisory-boards/programmes-delivery-committee/programmes-delivery-committee-meetings-and-papers/meeting-6-february-2024/board-papers-6th-february-2024/

Argymhelliad 10:  Dylai Iechyd a Gofal Digidol Cymru ddarparu rhagor o dystiolaeth 
ynghylch y systemau adnoddau dynol a’r capasiti sydd ar gael i hwyluso’r gwaith o 
recriwtio a chadw pobl â sgiliau arbenigol.  Dylai hyn gynnwys gwybodaeth sy'n nodi 
ble mae'r bylchau allweddol a'r swyddi gwag, sut mae camau gweithredu i fynd i'r 
afael â'r bylchau yn cael eu blaenoriaethu, a pha gamau sy'n cael eu cymryd i liniaru'r 
risgiau i gyflawni sy'n deillio o'r swyddi gwag. Yn dilyn darparu'r wybodaeth hon yn 
ei ymateb i'r adroddiad hwn, dylai IGDC roi diweddariadau cynnydd pob chwe mis i'r 
Pwyllgor Iechyd a Gofal Cymdeithasol a'r Pwyllgor Cyfrifon Cyhoeddus a 
Gweinyddiaeth Gyhoeddus. 
 

Ymateb IGDC i Argymhelliad 10:  Mae Grŵp Adnoddau Strategol, a sefydlwyd yn 
2022, dan gadeiryddiaeth y Cyfarwyddwr Pobl a Datblygu Sefydliadol yn parhau i 
gyfarfod i sicrhau bod bylchau sgiliau’n cael eu cydnabod ac yn cael sylw i liniaru’r 
risgiau sy’n deillio o swyddi gwag.  Darllenwch Bapurau Bwrdd Ionawr 2024 IGDC a 
Phapurau’r Pwyllgor Archwilio a Sicrwydd Chwefror 2024 ac am ddiweddariadau ar 
Gynllunio Gweithlu Strategol. 
 

Argymhelliad 15:  Dylai Iechyd a Gofal Digidol Cymru ymgysylltu â’i sefydliadau 
partner i werthuso ei ddulliau cydweithredu presennol, a nodi meysydd i’w gwella a 
chyfleoedd i gryfhau perthnasoedd. Yn ei ymateb i’r adroddiad hwn, dylai Iechyd a 
Gofal Digidol Cymru amlinellu sut bydd yn cynnal y gwerthusiad hwn. Yna, bob chwe 
mis, dylai roi’r wybodaeth ddiweddaraf i’r Pwyllgor Iechyd a Gofal Cymdeithasol a’r 
Pwyllgor Cyfrifon Cyhoeddus a Gweinyddiaeth Gyhoeddus ar sut mae’n cydweithio 
â’i bartneriaid a’r hyn y mae cydweithredu o’r fath wedi’i gyflawni. 
 

Ymateb IGDC i Argymhelliad 15:  Yn flaenorol, gwnaethom eich cyfeirio at ein 
Papurau Bwrdd ym mis Medi 2023 a gyhoeddwyd ar Safle Rhyngrwyd IGDC a oedd 
yn cynnwys diweddariad manwl yn amlinellu cynnydd yn erbyn ein Cynllun 
Ymgysylltu â Rhanddeiliaid.  Mae gennym raglen ymgysylltu sefydledig sy'n 
cynnwys sesiynau strategol rheolaidd gyda'n partneriaid allweddol i gefnogi 
darpariaeth gydweithredol o gynlluniau ar y cyd y cytunwyd arnynt. Mae hyn yn 
cynnwys partneriaid GIG Cymru, partneriaid masnachol a chyrff a sefydliadau 
cenedlaethol. Fel rhan o’r rhaglen waith hon a hefyd drwy ein hymagwedd gwrando 
a dysgu ehangach, mae gennym fecanweithiau adborth cryf, gan gynnwys 
gweithdai partneriaeth, sesiynau ffocws, a phrosiectau darganfod. Rydym yn gwella 
hyn drwy gynnal arolwg rhanddeiliaid annibynnol. Mae IGDC wedi gosod y gwaith 
hwn ar dendr ddiweddar ond nid oeddem yn gallu penodi cyflenwr.  Rydym yn 
gweithio trwy opsiynau cyflwyno ar gyfer arolwg annibynnol, tra'n parhau â'n gwaith 
mewnol ar weithdai myfyriol a sesiynau adborth.  Byddwn yn parhau i ddarparu 
diweddariadau bob chwe mis i’n Bwrdd, ac mae’r diweddariad nesaf wedi’i drefnu i 
fynd i’n cyfarfod cyhoeddus Bwrdd SHA ar 28 Mawrth 2024. 
 

Yn gywir, 

 
Helen Thomas     Simon Jones 
Prif Weithredwr     Cadeirydd 

https://dhcw.nhs.wales/about-us/board-committee-and-advisory-boards/dhcw-sha-board/board-meeting-25th-january-2024/board-papers-25th-january-2024/
https://dhcw.nhs.wales/about-us/board-committee-and-advisory-boards/audit-and-assurance-committee/meeting-13-february-2024/agenda-and-papers-february-13th/
https://eur03.safelinks.protection.outlook.com/?url=https%3A%2F%2Fdhcw.nhs.wales%2Fabout-us%2Fboard-committee-and-advisory-boards%2Fdhcw-sha-board%2Fboard-meeting-28-september-2023%2Fsha-agenda-amp-papers-28-09-23%2F&data=05%7C02%7Cjulie.ash2%40wales.nhs.uk%7C2c574e0f3f594a17d98b08dc29651541%7Cbb5628b8e3284082a856433c9edc8fae%7C0%7C0%7C638430761318310350%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=HqCXvnBNBl2%2BnwR4pH2bXfyPz58EmbB%2BEahkoL2qJaU%3D&reserved=0
https://eur03.safelinks.protection.outlook.com/?url=https%3A%2F%2Fdhcw.nhs.wales%2Fabout-us%2Fboard-committee-and-advisory-boards%2Fdhcw-sha-board%2Fboard-meeting-25-may-2023%2Ffiles%2Fsha-agenda-and-papers-25-may-2023%2F&data=05%7C02%7Cjulie.ash2%40wales.nhs.uk%7C2c574e0f3f594a17d98b08dc29651541%7Cbb5628b8e3284082a856433c9edc8fae%7C0%7C0%7C638430761318324365%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=th2Rv4eXb8NJuxaZTgDDptTmXMMlHqZDYgoAxjfcxrE%3D&reserved=0

